Синдикат на работниците од угостителството, туризмот, комунално - станбеното стопанство, занаетчиството и заштитните друштва 
на Република Македонија 
СУТКОЗ
С Т А Т У Т 
На Синдикатот за работниците од угостителството, туризмот, комунално - станбеното стопанство, занаетчиството и заштитните
друштва на Република Македонија - СУТКОЗ
Скопје, февруари 2006 година
Врз основа на член 188 од Законот за работни односи на Република Македонија (Сл. Весник бр. 62/2005 година) на VII Собрание  на Синдикатот на работниците од угостителството, туризмот, комунално - станбеното стопанство, занаетчиството и заштитни друштва на Република Македонија одржано на 18. 01.2006 година се донесе,
С Т А Т У Т
на Синдикатот на работниците од угостителството, туризмот, комунално - станбеното стопанство, занаетчиството и заштитните друштва на Република Македонија
СУТКОЗ
Општи одредби
Член 1
1. Името на Синдикатот е: Синдикат на работниците од угостителството, туризмот, комунално - станбеното стопанство, занаетчиството и заштитните друштва на Република Македонија.
Насловот на овој Синдикат се пишува и со скратеницата СУТКОЗ.
2. Синдикатот (во натамошен текст - СУТКОЗ) е општествено правно лице со сопствена жиро сметка.
3. Седиштето на СУТКОЗ е во Скопје, на ул. 12 Ударна Бригада бр. 2 а, во зградата на Сојузот на синдикатите на Македонија.
4. Согласно со Законот за општествени организации и здруженија на граѓани на Република Македонија, со Решение бр. 38-88051, под реден број 1404 од 12.02.1991 година, СУТКОЗ е впишан во Регистерот на општествени организации.

Согласно со Законот за работни односи, со Решение бр 08-2264/1 од 10.05.1996 година, под број 7, СУТКОЗ е впишан во Регистерот на синдикалните организации при Министерството за труд и социјална политика.



   Член 2

СУТКОЗ доброволно се здружува во Сојузот на синдикатите на Македонија и е негов конститутивен дел.

СУТКОЗ може да се здружува и во други сојузи и во меѓународни синдикални организации.
Член 3
1. СУТКОЗ е општествена и интересна организација која ги остварува и штити економските, социјалните, материјалните, културните и други интереси на членството.
2. СУТКОЗ дејствува на територијата на Република Македонија.
3. СУТКОЗ го сочинува членството од следните дејности:
· угостителство и туризам;
· комунално - станбено стопанство;
· услужно и производно занаетчиство, авторемонтни дејности; и 
· заштитните друштва
4. СУТКОЗ е самостоен Синдикат, независен од политичките партии, државните органи и институции, верските заедници и организации, работоводните органи во претпријатијатијата и работодавачите.
5. СУТКОЗ учествува во изградувањето на политиката, ставовите и одлуките на Сојузот на синдикатите на Македонија.
СУТКОЗ мора да се придржува до Статутот на ССМ и да ги спроведува неговите одлуки.
6. СУТКОЗ, во остварувањето на своите цели и задачи ги користи сите средства и облици на синдикална борба во рамките на уставното уредување на Република  Македонија.
7. СУТКОЗ своето делување го засновува врз:
· самостојност и автономност;
· единство во остварувањето на интересите на членството;
· взаемност и солидарност;
· одговорност на членството, органите и организациите за изградба и реализација на донесените ставови;
· правото на членството за заштита на поединечните, посебните и заедничките интереси;
· демократско донесување  на одлуките на сите нивоа и јавност во работењето;
· почитување на меѓународните конвенции.
8. СУТКОЗ остварува соработка со сродни меѓународни  синдикални организации и може да членува во меѓународни сродни асоцијации.
9. СУТКОЗ го информира членството и јавноста за ставовите, одлуките и акциите преку свои и гласилата на ССМ, средства за јавно информирање и на други начини.
Цели на СУТКОЗ
Член 4
СУТКОЗ ги остварува следните цели:
· економско - материјална сигурност и подобрување на општествено-економската и социјалната положба на членството;
· утврдување на политиката и колективно договарање;
· подобрување на условите за работа, живеење, животната средина и здравјето на работниците;
· заштита при работа и правата стекнати врс основа на работа;
· вработување и сигурност на работниот однос;
· социјално и здравствено осигурување;
· политика на цени, потрошувачка и даноци;
· пружење на правна заштита преку застапување на членовите;
· остварување на синдикално образование;
· остварување на други заеднички интереси.
1. За остварување на целите, СУТКОЗ има своја програма.
Членување во СУТКОЗ
Член 5
1. Во СУТКОЗ може на се зачлени секој работник кој е вработен во една од стопанските дејности назначени во член 3, точка 3.
2. Работникот доброволно се зачленува во СУТКОЗ, а зачленувањето се врши со потпишување на изјава во синдикалната организација во претпријатието каде работи, односно во повисоките облици на организирање на СУТКОЗ ,  ако во неговото претпријатие  нема синдикална организација.
3. Секој член добива членска книшка.
4. Статусот член на СУТКОЗ им мирува на лицата кои имаат преговарачки овластувања во однос на правата на работниците додека им  трае функцијата.
Права и обврски на членот

Член 6
1. Права на членот се:
· да добива помош и заштита од СУТКОЗ при остварување на правата од работа и по основ на работа;
· да бира и да биде биран во органите на СУТКОЗ, на сите нивоа на организираност;
· бесплатно да ја користи правната помош и заштита;
· да користи средства на солидарност низ разни облици на синдикална помош;
· објективно, стручно и навремено да биде информиран;
· да бара одговорност и отповикување на членовите на органите и раководството на СУТКОЗ;
· на синдикално стручно образование и оспособување кои ги организира СУТКОЗ и Сојузот на синдикатите на Македонија за работа во СУТКОЗ и потребите на СУТКОЗ
· За награди и признанија што ги доделува СУТКОЗ.
2. Обврски на членот се:
· да ја почитува Програмата и Статутот на СУТКОЗ;
· да учествува во активностите на СУТКОЗ;
· редовно и навремено да плаќа членарина.
Престанок  на членувањето
Член 7 
1. Членувањето престанува:
· со истапување на членот со писмена изјава;
· со бришење од евиденција; и 
· со исклучување од СУТКОЗ.
2. Со престанок на членството во СУТКОЗ се губат сите права на членот и престануваат обврските. При престанок на членувањето уплатуваната членарина не се враќа.
3. Истапувањето на членот и причините за тоа ги констатира синдикалната  организација. 
4. Истапувањето од СУТКОЗ е индивидуално. Колективното истапување е неважечко.
5. Членот се брише од евиденција на СУТКОЗ ако од неоправдани причини не плаќа членарина 3 месеци последователно, односно 6 месеци во годината.
6. Исклучувањето од СУТКОЗ го врши органот на синдикалната организација во најтешки случаи на непочитување на статутарните и програмските права и обврски и доколку неговото однесување му нанесува штета на СУТКОЗ и на неговите членови.
7. Одлуката за исклучување се донесува со тајно гласање, со мнозинство гласови на  присутните членови на органот на синдикалната организација. 
8. На одлуката за исклучување членот има право на жалба до Претседателството на СУТКОЗ
9. На седницата на Претседателството на СУТКОЗ на која се разгледува жалбата, поднесителот на жалбата има право да се брани.
10. На одлуката на Претседателството на СУТКОЗ во рок од 30 дена исклучениот има право на жалба до Конгресот.
11. За време до донесувањето на конечна одлука правата и обврските на членот му мируваат.
Организираност на СУТКОЗ
Член 8
1. Синдикалната  организација е основен облик на организирање на членството на СУТКОЗ.
2. Синдикалната организација (во натамошен текст СО)  ги остварува следните функции и задачи:
· ја разгледува економската и материјално-социјалната положба на членството, покренува иницијативи, барања  и предлага решенија за одделни прашања;
· учествува во донесувањето на општите акти со кои се регулира економската и материјално-социјалната положба на членството;
· учествува во изготвувањето, склучувањето и спроведувањето на колективните договори во трговските друштва односно претпријатијата и е нивен потписник;
· зазема мислења и ставови по прашања за кои се бара претходно изјаснување  на СО пред органите на претпријатието;
· ги штити правата од работа и работен однос, социјалните права и ги застапува членовите во остварувањето на правата во трговското друштво односно,  претпријатието;
· се залага за подобрување на условите и заштита при работа и животната и работна средина;
· обезбедување на услови за развој и рекреација, одморот, културата и физичката култура;
· се грижи за благовремено и вистинито информирање на членството;
· учествува во активностите за избор на работничките претставници во органите на управувањето на претпријатието; и
· учествува во предлагањето и изборот на членовите на органите на СУТКОЗ и на ССМ.
Конституирање на синдикалната
организација
Член 9
1. СО се конституира врз принципот едно трговско друштво, односно  претпријатие - една СО.
2. Иницијатива за формирање на СО покренува: група работници, СО и Претседателството на СУТКОЗ.
3. Во СО, облик на дејствување се синдикалните подружници. Синдикалната подружница покренува иницијативи и учества во разгледувањето, предлагањето и заземањето ставови за водење конкретни акции за сите прашања од интерес на членовите.
Во СО, во зависност од својата големина, процес на производство и услуги и распространетост на претпријатието,можат да се формират синдикални подружници.  
4. Органи на синдикалната подружница се Синдикален одбор  и претседател на подружницата.
5. Органи СО се: Собрание, Извршен одбор и Надзорен одбор.
6. Собранието е највисок орган и го сочинуваат сите членови на СО и се одржува на 5 години.
7. Во СО со голем број на членови и просторно одалечени, Собранието го сочинуваат претседателите на синдикалните подружници и членовите на Синдокалните одбори на подружинците.
8. Собранието избира претседател на СО, (во предходна постапка, Синдикалниот одбор дава мислење по можните кандидати),   носи програма, усвојува извештај за работа и избира Синдикален одбор  и надзорен одбор.
На Собранието се врши предлагање и избор на  можни кандидати за делегати и членови на повисоките органи на СУТКОЗ и ССМ.
9. Синдикалниот одбор е колективен и демократски орган на СО. 
Во СО со синдикалните подружници, Синдикалниот одбор го сочинуваат претседателите на синдикалните подружници. 
Поголемите синдикални подружници, согласно Одлука на Синдикалниот одбор, можат да бидат застапени со повеќе членови во Синдикалниот одбор. Нивниот избор го верифицира Собранието.
СО  која брои до 50 члена избира само претседател.
10. Надзорниот одбор брои најмалку 3 члена и се бира на Собрание на СО.
Членовите на Надзорниот одбор неможат да бидат и членови на Синдикалниот одбор.
10. Мандатот на членовите на органите во СО и  на претседателот на СО е 5 години, без ограничување на можноста за повторен избор.
12. Во СО можат да се одржат и вонредни избори, доколку за тоа се изјаси повеѓе од половината на членовите на СО, за што се информира  Претседателството на СУТКОЗ.
Постапката е иста , како во член 9 од овој Статут. 
Задачи на органите на 
синдикална организација
Член 10
1. Синдикалниот одбор  ги остварува следните задачи:
· донесува своја програма за работа и поднесува извештај за своето работење;
· склучува договор со работодавачот на претпријатието, за условите на работа на СО;
· бара од раководните органи на претпријатието  да ги информира работниците за работењето на претпријатието, добивката и другите елементи на работење кои влијаат врз материјалната и социјална положба на членството;
· учествува во донесувањето на општите акти, дава мислење и предлози по нив; 
· врши и други работи кои се од интерес на членството и за кои ќе го овласти СО ;
2. Членовите на Синдикалниот одбор должни се;
· да ги спроведуваат одлуките на синдикалната  организација и Синдикалниот  одбор;
· да ги почитуваат и застапуваат интересите на членовите при градењето на ставовите и мислењата;
· на членовите да го објаснуваат дејствувањето и активностите на Синдикатот, да даваат толкување  на правата утврдени во колективните договори;
· да агитираат и го мобилизираат членството за остварување на синдикалните активности;
· да вршат зачленување на нови членови, со објаснување на улогата на Синдикатот;
· да собира информации и да ги користи во меѓусебното информирање;
· да им помагаат на членовите со совети и информации за прашања од нивен интерес;
     -
До ги организира и спроведува изборите во СО;
· Го овластува претседателот на СО да потпишува колективен договор на ниво на работодавач.
3. Претседателот на синдикалната  организација истовремено е и претседател на Синдикалниот одбор, ја претставува и застапува СО, го потпишува Колективниот договор на ниво на работодавач, го следи неговото остварување, преговара, го застапув членството, ги организира и ги води синдикалните активности, учествува во организирањето и го води штрајкот за остварување на правата на членството утврдени со законите и колективните договори, врши и други работи за кои го овластува Синдикалниот  одбор и повисоките органи на СУТКОЗ.
Собраната членарина ја распределува и уплатува према одлуката на СУТКОЗ.
Функцијата претседател на СО може да се врши и професионално, ако е утврдено со колективен договор на работодавач. 
4. Претседателот на СО има имунитет и не може да биде повикан на одговорност ниту доведен во неповолна положба, вклучувајќи го и отпуштањето од работа поради синдикална активност, доколку постапува согласно Законот, Колективниот договор и овој Статут.
5. Надзорниот одбор го контролира финансиско-материјалното работење во СО и најмалку еднаш на 6 месеци врши надзор и изготвува извештај за прибирање и користење синдикалната членарина која останува во СО.
Извештајот на Надзорниот одбор,се доставува до Синдкалниот одбор на СО, на разгледување и усвојување.
Органи на СУТКОЗ
Член 11

Органи на СУТКОЗ се: Конгрес, Претседателство,  Надзорен одбор и Стетутарна комисија.
Конгрес
Член 12      
1. Конгресот  го сочинуваат делегати избрани во СО.
Во работата на конгресот учествуваат, со статус на     делегати, и членовите на постојните органи на СУТКОЗ.
2. Конгресот се свикува на 5 години, а датумот, местото, дневниот ред, бројот и составот на делегатите на конгресот го утврдува Претседателството на СУТКОЗ со посебна одлука, најмалку два месеца пред почетокот на работата на Конгресот.
3. Предлагање, утврдување, начин на избор и број на делегатите на конгресот и членовите на органите на СУТКОЗ ги утврдува Претседателството на СУТКОЗ со посебни одлуки.
- За делегати на конгресот и за членови на органите на СУТКОЗ неможат да бидат избрани синдикални членови кои не плаќаат синдикална членарина.
4. Вонреден конгрес може да се свика по иницијатива на Петседателството на СУТКОЗ и по барање од над 50% од синдикалните организации, односно од организации во кои членуваат над 50% од членовите на Синдикатот.
5. Иницијативата за вонреден Конгрес мора да биде образложена и се дава кога ќе се оцени дека Претседателството на СУТКОЗ не може да делува врз основа на постојната програма и кога не ги остварува програмските задачи. Иницијативата се доставува до Претседателството на СУТКОЗ.
6.  Доколку Претседателството на СУТКОЗ во рок од 30 дена не одговори на иницијативата, иницијаторите можат да свикаат вонреден конгрес, подготвуваат нацрт - документи и ги доставуваат до делегатите во рок од еден месец пред одржувањето  на конгресот.
7. Конгресот на СУТКОЗ :
· донесува Деловник за работа;
· го усвојува Извештајот за работа на  Претседателството на СУТКОЗ и Извештајот на Надзорниот одбор;
· ги разрешува органите;
· носи програма за работа;
· донесува Статут на СУТКОЗ, односно врши  измени  и  дополнувања;
· разрешува и избира претседател на СУТКОЗ;
· врши верификација на избраните можни кандидати во СО за  членови за органите на СУТКОЗ;
· ги верифицира  избраните можни кандидати во СО, за делегати на  конгресот на ССМ;
· ги верифицира избраните можни кандидати во СО, за за членови за Советот на ССМ.

Верификацијата од претходните алинеи се врши по предлог од Претседателството на СУТКОЗ, при што се води сметка за соодветната територијална застапеност на СО и дејностите во кои е организиран СУТКОЗ.
· Одлучува по молби  и жалби
8.  За да работи конгресот потребно е присуство на 2/3 од делегатите на конгресот, а одлуките се полноважни ако за нив се изјасни мнозинството од делегатите на Конгресот.
Претседателство на СУТКОЗ
Член 13
1. Претседателствотот на СУТКОЗ (во натамошен текст-Претседателството) е највисок постојан орган кој работи и дејствува меѓу два конгреса.
2. Претседателството го сочинуваат избраните членови  на Претседателството  и претседателот на СУТКОЗ.
3. Претседателството учествува во платниот промет во согласност со законските прописи и функции и задачите утврдени во овој статут, има жиро сметка и го претставува Синдикатот пред други органи и организации и одговара за своите обврски пред трети лица.
4. Претседателството ги остварува функциите на СУТКОЗ утврдени со овој Статут и дејствува врз основа на програмската ориентација и политика на СУТКОЗ, ставовите и одлуките на Конгресот на ССМ.
5. Претседатеството:
· склучува Колективен договор на ниво на гранка и ја следи неговата реализација, учествува во изработката на Општиот колективен договор и ги застапува пошироките интереси на членството од соодветните дејности;
· донесува општи акти и други акти со кои се уредуваат правата и односите на работниците вработени во Синдикатот;
· предлага решенија и учествува при донесување на закони и други прописи со кои се определува општествено - економската положба на работниците од соодветната дејност;
· се грижи за реализација на оправданите барања на членството за подобрување на условите за работа, за бенифициран стаж, за заштита на работа, заштита на здравјето и животот на работниците во процесот на работата и друго;
· распишува и спроведува избори и ја регулира изборната постапка;
· ја утврдува цената на работната сила и најниската плата за обезбедување на социјалната и материјална сигурност на работниците, се залага истата да биде прифатена од потписниците на Колективниот договор;
· иницира покренување на постапки и предлага мерки за разрешување на економските, социјалните, еколошките, образовно - културните и други интереси на членството пред надлежните органи;
· утврдува единствени ставови по сите прашања од интерес на членството и работниците кои треба да се спроведуваат единствено;
· ја координира работата на организациите и органите на СУТКОЗ заради реализирање на Програмата и Статутот;
· се грижи за развојот и организациона поставеност на Синдикатот со доградување и усовршување на синдикалното организирање, оспособување на синдикалното членство и кадри, организирање семинари и советувања на синдикалните кадри;
· дава толкување на овој Статут;
· носи одлука за бројот, составот и структурата на конгресот и Претседателството на СУТКОЗ;
· води активности за остварување на меѓународната синдикална соработка и воспоставување на билатерална соработка со синдикати од својата дејност;
· учествува во развојот и усовршувањето на системот за информирање;
· донесува Деловник за работа;
· организира работно - производни натпревари и други средби на работниците, членови на Синдикатот;
· ја оценува оправданоста од организирање на генерален штрајк по барање на членството, донесува заклучок за организирање на генерален штрајк, иницира, организира и го води генералниот штрајк и се грижи за ефектите од штрајкот.
6. Утврдува кандидати за членови на органите и за претседател на СУТКОЗ
7. Утврдува делегати за Конгрес на СУТКОЗ;
8. Врши измена и дополна на Статутот, меѓу два конгреса;         
9. Избира вршител на должност - претседател на СУТКОЗ, во случај кога актуелниот претседател е трајно спречен да ја врши својата функција;
10.Врши отповикување на свои членови на органите на ССМ и назначува нови
11  Претседателството на СУТКОЗ учествува во утврдувањето на Ставовите на ССМ, одговорен е за нивно реализирање и самостојно ги извршува своите задачи  во согласност со Статутот на ССМ.
Надзорен одбор
Член 14
1. Надзорниот одбор врши надзор врз материјално - финансиското работење на СУТКОЗ, донесува заклучоци и предлага мерки на Претседателството за подобрување на материјално - финансиското работење.
2. Надзорниот одбор, по барање на органите на СУТКОЗ, врши надзор на финансиското работење на Синдикалните организации, при што соработува со надзорните одбори на синдикалните организации.
3. Надзорниот одбор се состои од 3 члена и 3 заменици а ги избира конгресот.
4. Членовите на Претседателството на СУТКОЗ  не можат да бидат членови на Надзорниот одбор
5. Надзорниот одбор избира свој претседател.
Претседател на СУТКОЗ
Член 15
1. Претседателот на СУТКОЗ (во натамошен текст-претседателот) го претставува и застапува СУТКОЗ и остварува соработка со надворешни органи и институции во Републиката и пошироко.
2. Претседателот го избира конгресот.
3. Претседателот ги извршува следните работи:
· свикува седници на органите и раководи со нив и е одговорен за спроведување на одлуките и заклучоците  на органите;
· ги насочува активностите на Синдикатот во согласност со Програмата;
· ги иницира и координира активностите на органите на Синдикатот;
· иницира активности и предлага мерки по актуелни прашања од интерес на членството;
· остварува соработка со други синдикати;
· наредбодател е за средствата на Синдикатот;
· врши други работи во согласност со овој Статут.
4. Претседателот по функција е претседател на Претседателството.
5. Во случај на потреба,Претседателот го заменува лице од составот на органите на СУТКОЗ кој тој ќе го овласти.
6. Претседателот се бира за мандат од 5 години, со можост за повторен избор.
Статутарна комисија
Член 16

Статутарната комисија е орган на СУТКОЗ и се состои од 5 члена.

Членовите на Статутарната комисија неможат да бидат членови на Претседателството на СУТКОЗ.
 Статутарната комисија одлучува со мнозинстово гласови на своите членови.
Претседателот  на Статутарната комисија го бира Статутарната комисија од редот на своите членови.
    Член 17


 Статутарната комисија ги има следнит надлежности:
· да дава толкување и образложение на овој Статут;
· Да ја следи примената на Статутот и да подготвува измени дополнувања;
· да дава мислење за статутарните одлуки на СО и други акти, за  нивната усогласеност со овој Статут и да предлага решенија на органите на СУТКОЗ;
· да врши и други работи во врска со примената на овој Статут и други акти на СУТКОЗ. 
     
Член 18
Статутарната комисија за својата работа е одговорна пред Конгресот на СУТКОЗ и работи врз основа на овој Статут.
Секретар на 
Претседателството на СУТКОЗ
Член 19
1. Претседателството именува секретар на Претседателството на СУТКОЗ, по предлог на претседателот.
Секретарот на Претседателството на СУТКОЗ ги подготвува седниците на органите, учествува во нивната работа со право на соодветно мислење и го организира нивното реализирање, ја усогласува работата за функционирање на Претседателството, на стручната службата и материјално-финансиската политика на СУТКОЗ, врши и други работи со овластувања на претседателот. За својата работа секретарот е одговорен пред претседателот на Петседателството на Синдикатот.
Внатрешни 
односи и одлучувања
Член 20
1. Органите и организациите на СУТКОЗ дејствуваат врз принципите и одредбите на овој Статут.
2. Спроведувањето на одлуките и ставовите на Конгресот  и Претседателството на СУТКОЗ и другите органи на СУТКОЗ се обврзани  за членовите и СО.
3. Одлуките на органите на СУТКОЗ се носат со јавно гласање, освен во случаите поинаку уредени со овој Статут, односно деловниците за работа.
4. Органите на СУТКОЗ можат да носат одлуки ако во неговата работа учествуваат повеќе од половината членови. Одлуките се усвоени кога за нив ќе се изјаснат повеќе од половината  од присутните членови на органот.
5. Во синдикалните организации и нивните органи за носење на одлуките потребно е присуство на мнозинството од членовите на органите, а одлуките се донесени ако за нив се изјасниле повеќе од половината од присутните членови.
6. Органите на СУТКОЗ и на синдикалните  организации можат да доделуваат награди и признанија за исклучителни активности на членовите и активистите на Синдикатот.
Соработка на СУТКОЗ со Регионалнит
синдикални организации
Член 21

Координативната улога на територијата ќе ја врши регионалниот синдикални организации, во кои ќе се усогласат поединечните и општите ставови и активности на СУТКОЗ, во договор со органите на СУТКОЗ,  застапувајќи ги заедничките ставови и интереси на членството.
Финансирање на СУТКОЗ
Член 22
1. За остварување на своите статутарни задачи СУТКОЗ од своите членови прибира редовна, а во случај на потреба и вонредна членарина. Вонредната членарина се прибира и од редовните средства на синдикалните организации.
2. Одлуката за прибирање на вонредна членарина и нејзината висина донесува Претседателството на Синдикатот со 2/3 мнозинство од членовите на Претседателството.
3. Висината на членарината изнесува 0,60% од нето личниот доход на членот.
4. членарината на членовите на СУТКОЗ ја пресметува и уплатува финансиската служба на претпријатието при исплата на плата, по Упатство на СУТКОЗ, врз основа на посебна Одлука на Претседателството на СУТКОЗ.
5. Членот на Синдикатот, членарината ја плаќа во синдикалната организација на Синдикатот. Распределбата на членарината помеѓу синдикалната  организација и СУТКОЗ, со посебна одлука ја регулира Претседателството на Синдикатот.
6. СУТКОЗ може да се финансира и од други приходи, по пат на спонзорство и донаторство. Во СУТКОЗ можат да се развиваат претприемачки односи и врз тие основи да се формираат фондови за одделни намени кои функционираат врз начелата на солидарност. СУТКОЗ може да основа самостојни или со други субјекти, синдикални претпријатија, задруги, штедилници и банки.
7. Финансиско работење на органите на СУТКОЗ се врши во согласност со законските прописи. 
8. Своеволно менување, неспроведување на одлуките за распределба на   членарината  и  нерационално користење на средствата се смета како повреда на Статутот.
9. Документацијата за прибирањето, распределбата и употребата на членарината е јавна и пристапна за членството и повисоките органи.
10 Сите органи на СУТКОЗ и синдикалните организации се должни најмалку еднаш годишно да поднесат извештај за финансиско работење.
Мандат и избори
Член 23
1. Мандатот на членовите на органите и носителите на функции во СУТКОЗ трае 5 години. Органите на СУТКОЗ се изборни.
2. Одлуката за распишување избори во СУТКОЗ ја донесува Претседателството на СУТКОЗ.  Со посебни упатства  и  критериуми, го регулира начинот и постапката на изборот на членовите и органите и носителите на функциите на сите нивоа на организираност.
3. Изборите во СУТКОЗ се спроведуваат врз демократски принципи, со тајно гласање или како ќе одлучи Конгресот, односно Собранието на синдикалната организација.
4. Сите членови на органите и носителите на функции се сменливи, можат да се отповикаат, подлегнуваат на постапка за укажување на доверба и можат да бидат разрешени.
5. Претседателството на СУТКОЗ  со посебни правила ја регулира одговорноста и постапката за сменување на членовите на органите и носителите на функции.
Статусот на член на органите на СУТКОЗ престанува заради:
· отповикување;
· разрешување;
· давање оставка.
А/ Отповикувањето на членовите во органите на СУТКОЗ се врши во следнит случаи:
· ако делува спротивно на Статутот и Програмата на  СУТКОЗ и ССМ;
· ако во СУТКОЗ или во ССМ дејствува од партиски позиции;
· ако не ги почитува или не ги извршува одлуките на органот;
· ако учествува или поттикнува активности кои водат кон разбивање на СУТКОЗ и ССМ.
Б/ Разрешување од функција се врши во следните случаи:
- неспособност или неможност за обавување на функцијата(болест, обавување на други функции).
6. Во текот на мандатниот период органот може да биде заменет до 1/2 од членовите на својот состав.
7. Ако органот на СУТКОЗ остане без повеќе од половина членови, поднесе оставка или е отповикан, во синдикалните организации се спроведуваат вонредни избори, а на ниво на Република Македонија се свикува Конгрес.
8. При изборот на органите, избрани се оние кандидати кои добиле најмногу гласови, односно повеќе од половина гласови на членовите на составот на органот.
При избор на носители на функции, избран е оној кој добил најмногу гласови односно повеќе од половина гласови од присутните члениви на органот.
Ако не се добие потребното мнозинство гласови, се одржува втор круг на гласање, во кој е избран оној кандидат кој добил најголем број гласови
 Доколку во вториот круг кандидатите добијат ист број гласови, гласањето се повторува со истите кандидати, се додека еден од кандидатите не добие повеќе гласови.
По завршувањето на функцијата, можност за остварување на определени права од работен однос, се регулираат со посебна одлука на Претседателството на СУТКОЗ, ако работодавачот каде бил вработен пред изборот се најде под стечај или ликвидација.
Стручна служба на Синдикатот
Член 24
1. Синдикатот има стручна служба за извршување на стручните и административно - техничките работи.
2. Правата, обврските и одговорностите на вработените во стручната служба на Синдикатот се регулираат со посебни акти кои ги носи Претседателството на Синдикатот.
Амблем, печат и знаме
Член 25
1. Синдикатот има свој амблем со скратеницата СУТКОЗ и знаме со правоаголна форма и сина боја со амблемот на СУТКОЗ.
2. Печатот на Синдикатот е тркалезен и го содржи следниот назив: Синдикат на работниците од угоститетителството, туризмот, комуналното - станбеното стопанство, занаетчиството и заштитните друштва на Македонија - Претседателство - Скопје. Во средината на печатот се наоѓа скратеницата со големи букви СУТКОЗ. Во долниот дел е скратеницата ССМ.
3. Печатот на синдикалната организација е тркалезен и го содржи следниот назив: Синдикална организација на Синдикатот на (назив на претпријатието и место), а во средината на печатот се наоѓа амблемот на Синдикатот (СУТКОЗ).
Престанок на Синдикатот
Член 26
1. СУТКОЗ престанува да работи со укинување. Одлука за укинување донесува Конгресот ако за неа гласале 4/5 од вкупниот број на делегатите, а врз основа на предходно извршено лично изјаснување на членството во синдикалните организации.
2. Во случај на престанок на СУТКОЗ, правата и располагањето со сретствата и имотот на СУТКОЗ ги презема на управување стручната служба на СУТКОЗ
3. Конгресот може да донесе Одлука за истапување од ССМ, ако за неа гласале 4/5 од вкупниот број на делегатите, со предходно лично изјасновање на членството во СО. 
Преодни и завршни одредби
Член 2
1. Статутот на СУТКОЗ стапува во сила од денот на неговото донесување.
2. Статутарните акти на СО се усогласуваат во рок од 6 месеци  од денот на објавувањето на Статутот.
3. Статутот се печати во посебна брошура и се доставува до СО.
Февруари 2006 година

